
gmnaw’ mari mama Yukan

mama mu Yukan hya ga mtzyu pgan pspat kawas niya la, blag niya ktan
qu cyuw mzzingat mari kwara qu mmrkyas, ru musa tkura sa ttara’ cyux squzi
ka wagiq na qlcing qasa. blaq niya balay ktan ru musa *'mimaw sa cyux gmnaw
mari’ qasa, kmal maha aki saku mwah gmnaw uzi ku? maha, swalan kwara na
laylagi lru musa 'mimaw kya uzi la. ga bali niya baqun kwara qu gaga na
pgnawgan mari qasa hya.

nanu galun niya qu mari lga, wal niya si gba qu mari ru wal mayqzinah, ru
pip! sawn na saybang maha nyux su min’ uqu’ la kmal mama Yukan maha
“han! aw ga!” bigan mari na gluw niya ru, aki niya pawsun sa kari qu mari ga
minzmagal gqmara ru tkrawn niya qu mari Iga, pip! sawn lawzi na saybang
maha nyux su min’ uqu’ lawzi la ru “ han! aw ga! ” maha lawzi qu mama
Yukan qasa.

galun niya lawzi qu mari ru musa tkura sa kari qasa lga, sghut na squliq ru
mtakuy kwara naha, ktan 1ga pip! sawn lawzi na saybang maha nyux su min’
uqu’ lawzi la ktan qu mama Yukan gasa lga, yaqih hazi ktan rqyas niya
la, Imnglung maha “ aw squliq qasa nanak qu mwah gmihuy ru swa kung lawzi
qu yaquh sawn niya lawzi ” maha Imnglung la. ru nway qiri maha Imnglung
lawzi, ru si niya sr’ iy lawzi qu inlungan niya qasa, sawn kasa Iga kya qutux qu
gluw na sngusun naha nyuw maras mari, ru nyuw mkura tay ki hiya aki musa
tkura mari, ga sqihut niya la, ini niya hrqani ru maymaw mtakuy qu squliq qasa
la, sawn kasa Iga, pip! sawn lawzi na saybang maha nyux su min’ uqu’ lawzi
lat’ uqu’ Iqu mama Yukan maha “ iyyat saku pgnaw la, sayqihun saku naha! ”
maha ru, nyuw si uwah, ini gnaw’ la.

